
Агротуризм шаруа қожалығын дамыту: алғышарттар негіздемесі  
Туристiк саланың даму серпiнi туризмның индустриясының көрсеткiштерiнiң аумалы өсуiмен бейнеленедi. Статистикалық ақпараттардан білетініміз 2008 жылдың келушiлердiң жалпы сандары 4, 1 %-ға өскен, шығу туризмі 22, 3 %-ға көтерілді. Дегенмен iшкi туризмнiң келушiлерiнiң саны 4, 7 %-ға азайып  4 055, 7 мың адамды құрады [1]. Бұл көрсеткішті жақсарту үшін не істеуіміз керек? Туризм саласы қонақжайлылықпен қатар жүреді. Ал, қонақжайлылық қазақтың қанына сінген дәстүрінің бірі. Қаймана қазақ «құдайы қонақпыз» деп келген кісіге тағам ұсынып, жататын орын жайластыратын болған. Қазіргі заманда қонақжайлылық деп туристерге арналып ұсынылатын қызмет түрін айтады. Ағылшын сөзінен аударылатын «қонақжайлылықтың» бірнеше анықтамасы бар. Қонақжайлылық ол психологиялық және физиологиялық жайлылық ұсынатын қызмет (Nailons, 1981); Қонақжайлылық  ақыға ұсынылатын физиологиялық және психологиялық жайлылық ұйымдастыратын кәсіпкерліктін бір түрі (Berger, 1984).
Аумақтық деңгейде  туризм сапасының артуына және туристердің ұзақ болуына қажетті   тартымды ұсыныстарға бос уақытты белсенді өткізу, мәдени шаралар ұйымдастыру, гастрономия,  дүкендер және т.б. жатады. Туризм өнімінің  сапасын анықтайтын  бірнеше сапа бірліктері бар. (Bether и C.Ruwoldt :)

· Материалды (техникалық) қызмет сапасы, бұл ғимараттың әсемдігі және сәулеті, интерьер, мекен-жайдың дизайны, декорациясы, жарық пен дыбыс жүйесінің техникалық шешімі сияқты қосымша құрал-жабдықтардың  мүмкіншілігі.  

· Материалдық емес  (функцияналдық) қызмет сапасы, бұған жеке қызмет көрсету; яғни, адамдардың  қонақжайлылығы, достық қарым-қатынасы, сенімі мен  кішіпейілдігі,  ақпараттардың сапасы, оның жиі жаңғыртылуы жатады.   

· Қоршаған ортаның  сапасы, біртұтас табиғи кешенді қалыптастыратын  көрініс, климаты, туризм аумағының экологиялық тазалығы, сәулеті мен жергілікті халқы жатады[2].
Агротуризм саласындағы шағын және орта бизнес Италия, Ұлыбритания, Франция, Венгрия, Чехия, Польша елдерінде кең етек жайып отыр. Жоғары урбандалған ортада тұрғындардың рекреацияға деген сұранысын қанағаттандыру үшін агротуризм экотуризм сияқты балама демалыс түрін ұсынады. Агротуризмді Польша 18 жылдан бері экономиканың тиімді саласы ретінде дамытып келе жатыр. Онда 18000 жуык агрошаруашылық нысандары бар. Еуропадағы агротуризмнің көшбасшысы ретінде Италия елі танылған. Мұнда он мыңнан астам агрошаруашылық нысандары бар, ал агротуризмнен түскен қаржы 450 млн. АҚШ долларын құрайды (БТҰ,1999ж.) [3].
Агротуризм ауылдық жерлерде ұсынылатын демалыс түрі және шағын туристік бизнестің келешекті бағыты. Агротуризм тиімділігін қызметтер түрлілігінен көруге болады. Олар танымдық, көңіл көтеру, сауықтыру, іс-шараға қатысу және т.б. Агротуризмді дамыту қала тұрғындарының арзан бағаға демалу мүмкіндігін берсе, ауыл адамдарына қосымша қаражат көзі екені мәлім. 

Қазіргі заманда ішкі туризмді дамытып, келушілердің санын көбейту үшін нарықта бәсекелестікке тұрақты өнім ұсыну арқылы жетістіктерге жетуге болады.  Қазақстан республикасының туристiк индустриясының перспективалы бағыттарының дамыту бағдарламасында көрсетілгендей, Қазақстан туризмінің басымдылық саласының бірі деп экотуризм танылған. Республикамызда ерекше қорғалатын табиғи аумақтар саны 118, соның iшiнде 11-і мемлекеттiк ұлттық бақтар. Экологиялық туризмның дамуы тек қана қаржылық мүддені қарастырмайды, сонымен қатар қоршаған ортаны сақтауға мүмкіндік береді. Осы бағдарламада Қазақстанда жаңа дамып келе жатқан агротуризмді де дамыту мемлекет деңгейінде дамыту көзделген [4]. 
Агротуризді дамытудың  негізгі мақсаттарына төмендегілер жатады:

· Ауылдық жерлерде жеке туризм шаруашылық түрін дамытуға ықпал жасау;

· Қоршаған ортаны қорғау, көне және дәстүрлі мәдени  мұраны қорғау және бағалау;

· Ауыл тұрғындарының депопопуляциясын алдын алу;

· Ауылшаруашылығын тікелей қолдау;

· Туризм маусымын созу [5]. 

Қазіргі уақытта экотуризммен қатар жүретін агротуризм саласы Қазақстанда дамымаған сала ретінде сипаттауға болады. Еліміздің көрікті жерлерінде орналасқан ауылдық аймақтардың көбі табиғи, тарихи және мәдени ресурстарға бай, бірақ бұл ресурстарды ұтымды пайдалануға мүмкіндік беретін агротуризм инфрақұрылымы жоқ, сондықтан да шетелдік тәжірибені тікелей қолдану мүмкін болмай отыр. Агротуризм саласын дамыту үшін елімізде ауылдық өңірлерде ақпараттық қамсыздандыру керек.  Осы орайда жергілікті жерлердегі аудандық акимат сайтын пайдалану оңтайлы болмақ. 

Агротуризмді дамыту үшін нақты іс шараларға көшу, бұл саланы ілгерілетуге мүмкіндік бермек. Осы орайда ұсынылатын іс-шараларды айта кетсек, олар:

1. Карта жасау– көрші елдер мен облыстардан қарағандағы ауылдық мекеннің шоғырланған кеңістігін  анықтау, аумақтағы және субаумақтың маңызды қатысушыларын және жүйелік топтарын анықтау;  

2. Агротуристік субьектілер арасындағы байланысты және басқа да қосымша  қатысушыларды анықтау (кәсіпкерлер арасындағы байланысты табу, мекемелер мен ұйымдарды қолдау);

3. Агротуризм саласын ақпараттандыру;
4. Агротуризм имиджин көтеру;

5. Мемлекет тарапынан қолдау жасау.

Республикамыздағы агротуризмнің  болашақтағы әлеуетті тұтынушылары орта тап болмақ. Агротуризм жекелеген демалыстың түрі ретінде орын ауыстыру, ойын-сауық іс- шарасы, мен экскурсиялық бағдарламалардың ұйымдастырылуын қарастыра отырып, тұтынушылар сұранысын қанағаттандырады. Агротуризм тұтынушылары немесе мақсатты топтар ретінде балалары бар отбасылар, қарт адамдар, жастар және спорт сүйер қауым деп танылған. Ауылға жан бітіріп, оны туристік орталық ретінде қалыптастыру арқасында ауылдық жерлердің экономикасын көтерсек еліміздегі уақытқа сай тиімді бетбұрыс болар еді. Агротуризм  дамыту ауылшаруашылық аумақтардың дамуына мүмкіндік беріп, олардың өнiмін пайдалану болып табылады. Қазақстандағы ұсынылатын агротуризм туристердің ауылдық жерлерде өмір сүріп, табиғат аясында қазақ мәдениетi қатар танысу арқылы жүреді. Қазақтың дәстүрлері, ұлттық тағамдары және ойындары агротуризмнің ерекше жақтарының бірі болмақ. Қазіргі заманда экономикалық даму шұғыл өзгерістерді талап етеді. Халықаралық деңгейде өрбіп отырған дағдарыс шаруашылықты ұйымдастырудың тиімді жолын табу, яғни өндірушілер мен тұтынушылардың мүдделерін еске алуды шарт етеді. Орта және шағын бизнес экономиканың негізін құрап, өз кезегінде елдің жұмыс орындарымен қамтамасыз етеді. Агротуризм ауыл мен қаланың байланысына негіз бола алады. Көптеген қалалықтар өздерінің балаларының ауылдық жерде болып, ауыл тіршілігімен танысқанын қалайды. Таңертең тауықтың шақырғанын, қозының, лақтың секіріп ойнағанын, енесін еміп тұрған құлыншақтың көрінісі өскелең ұрпақты тәрбиелеуге көмектеседі. Қазіргі компьютерленген заманда балалар бір- бірімен емес, электронды құрылғылармен көбірек ойнағанды жақсы көреді. Бұл өз кезегінде стресті жағдайларға әкеп соғады және осы құрылғылардың адам ағзасына тигізетін зияны да көп. 
Агротуризм жеке меншік сектор негізінде құрылатын фермерлік шаруашылық аясында ұйымдастырылатын экологиялық туризм түрі ретінде танымал. Агротуризм өзінің ауылдық жердегі баспанасы негізінде туристерді қабылдаушы отбасының орналастыру, тамақтандыру, ойын-сауық сияқты кешенді қызметі болып есептеледі. Қазіргі таңда Қазақстан Республикасында тіркелген ауылшаруашылық өнімдерін өндірушілері, мысалы,  өсімдік және мал шаруашылығы, аңшылық және осы салаларда қызметтер ұсыну  бойынша  186 351 шаруа (фермер) қожалықтары тіркелсе, соның ішінде 50 114 Алматыда [1]. Жеке шаруа қожалықтары көбінесе жеке жанұя бизнесі болып келеді. Шаруа (фермер) қожалығы туралы Қазақстан Республикасының Заңына байланысты адамдардың жеке кәсiпкерлiктi жүзеге асыруы ауыл шаруашылығына арналған жерлердi ауыл шаруашылығы өнiмiн өндiрумен, сондай-ақ осы өнiмдi ұқсатумен және өткiзумен тығыз байланысты отбасылық-еңбек бiрлестiгi шаруа (фермер) қожалығы деп танылады. Шаруа (фермер) қожалығы мынадай нысандарда болуы мүмкiн: кәсiпкерлiк қызмет бiрлескен ортақ меншiк базасына негiзделген отбасылық кәсiпкерлiк нысанында жүзеге асырылатын шаруа қожалығы; өзiндiк кәсiпкерлiктi жүзеге асыруға негiзделген фермер қожалығы; бiрлескен шаруашылық қызметi туралы шарт негiзiнде, жалпы үлестiк меншiк базасында жай серiктестiк нысанында ұйымдастырылған фермер қожалығы [6].  
Ауыл шаруашылығы өсімдік шаруашылығынан және мал шаруашылығынан тұрады. Елімізде бидай, күріш, қарақұмық, үрмебұршақ және т.б. өсімдік түрелері, ал мал шаруашылығынан көбінесе жылқы, түйе, қой және ешкі өсіреді. Еліміздің табиғат ерекшелігіне байланысты балық аулау, аңшылық және омарта шаруашылығы да кіреді. Омарта шаруашылығы Қазақстанның оңтүстік және шығыс өлкелерінде дамыған. Балара - жарғаққанаттылар отрядына жататын, қолға үйретілген бунақденелілердің бір түрі. Балараны ерте кезде жабайы аралардан қолға үйреткен. Мысыр елінде бұдан үш мың жыл бұрын омарта шаруашылығы жақсы дамыған.Баларадан алынатын бал, балауыз басқа да өнімдер өте қымбат бағаланады. Балдық шипалық қасиеті өте жоғары. Еліміздің оңтүстік өңірінде жибек шаруашылығы дамыған. Жібеккөбелегі - қабыршаққанаттылар (көбелектер) отрядының бір түрі. Қазіргі кезде жабайы түрі кездеспейді. Бұдан 5 мың жыл бұрын Қытайды қолда өсіріле бастаған. Жібеккөбелекті кейде  тұткәбелек деп те атайды. Өйткені ол тұт ағашының жапырағымен ғана қоректенеді. Піллә - жібеккөбелектің қуыршаққа айналған кезде,арнайы бөлінетін безінен түзілетін сыртқы қабаты. Піллә өте жіңішке, біртұтас ұзын жібек  жіптен тұрады. Одан арнайы өңдеу арқылы табиғи жібек алынады. Қазақстанда үйқоян шаруашылығыда кездеседі. Үйқоянның арғы тегі - жабайы қоян.Біздің жыл санауымыздың алғашқы ғасырларында (ІІІ—IV ғғ.) Испания, Марокко елдерінде қолға үйретілген. Үйқояны еті, терісі және түбіті үшін өсіріледі. Қазір дүние жүзінде үйқоянның 60-қа жуық қолтұқымы өсірілуде. Үйқоян еті - жеңіл әрі сіңімді тамақ, тез қорытылады. Қазіргі уақытта туристердің қызығушылығына айналған бұғы шаруашылығы. Бұғы шаруашылығының екі саласы бар. Бірі - солтүстік жетелі өсіру, екіншісі, мүйізін алуға байланысты бұғы өсіру шаруашылығы. Солтүстік бұғысын өсіру Еуразияның, Солтүстік Американың тундра аймағында ерте кездей бастап дамыған. Жергілікті түрғындар солтүстің бұғысын мініс келігі ретінде, жүк тасу үшін пайдаланады. Еті, терісі үшін қолда өсіреді. Мүйізін алу үшін кәдімгі бұғы мен теңбіл бұғыны қолда өсіреді. Олардың сүйектенбеген мүйізінен өте бағалы панкротин дерісі жасалады. Мүйіздің шипалық қасиеті өте жоғары. XIX ғасырдың 40-жылдары Оңтүстік Алтьайды жабайы бұғылар арнайы қоршалған жерлерде қолда өсіріле бастады. Қазақстанда Шығыс Қазақстан Катон Қарағай ауданында ұйымдастырылған. Осы ауданның марал өсіретін шаруашылықтарында қазіргі кезде 11-12 мың бас бұғы бар. Алдағы уақытта бұғы шаруашылығын дамыту шараларын қолға алу көзделуде. Алтай өңірінде бұғы өсіріл, мүйізін алу мақсатында «Ақсу-Ден» бірлескен кәсіпорны, «Маралды шаруа қожалығы және «Ақсу» акционерлік қоғамы ұйымдастырылған. Қазір бұл өңірле соңғы технологиялық жетістіктермен жабдықталған, пантокрин өндіретін зауыт бар. Алдағы уақытта бұғы шаруашылығына негізделген емдеу-сауықтыру орындарын салу көзделіп отыр [7].
Қорыта айтқанда, агротуризм саласын дамыту еліміздің әл-аухатын көтеріп, туристік нарықтағы өз орнымызды табуға және мемлекетімізге түсетін пайданы көбейтуге мүмкіндік береді. Агротуризмнің әлеуметтік ролі де өте зор. Еліміздің тұрғындарының рекреациялық қажеттілігін қамтамасыз етуге қолайлы сала. Агротуризмнің  ұлттық экономикасының бір ерекше элементі болғандықтан жан- жақты зерттеуді талап етеді. 

